КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ
Коми Республикаын дінму тӧдчанлуна историческӧй овмӧдчӧминъяслӧн мутас серти мутас планируйтан бала дасьтан да вынсьӧдан 
пӧрадок йылысь
Россия Федерацияса кар стрӧитан кодекслӧн 45 статьяса 81 юкӧн, «Коми Республикаын кар стрӧитан удж юкӧнын ӧткымын юалӧм йылысь» Коми Республикаса Оланпаслӧн 13 статья серти Коми Республикаса Веськӧдлан котыр шуис:  
1. Вынсьӧдны Коми Республикаын дінму тӧдчанлуна историческӧй овмӧдчӧминъяслӧн мутас серти мутас планируйтан бала дасьтан да вынсьӧдан пӧрадок содтӧд серти. 
2. Урчитны Коми Республикаса стрӧитчан, тариф, оланін да коммунальнӧй, туй овмӧс министерствоӧс Коми Республикаын дінму тӧдчанлуна историческӧй овмӧдчӧминъяслӧн мутас планируйтӧм серти документация дасьтӧм да вынсьӧдӧм йылысь помшуӧм примитӧм серти Коми Республикаса олӧмӧ пӧртысь власьт уполномочитӧм органӧн. 
3. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти ладмӧдӧ Коми Республикаса олӧмӧ пӧртысь власьт органъяслысь уджсӧ архитектура да кар стрӧитан удж юалӧмъяс серти. 

4. Тайӧ шуӧмыс вынсялӧ сійӧс официальнӧя йӧзӧдӧмсянь дас лун кольӧм бӧрын. 
Коми Республикаса Веськӧдлан котырӧн
Юрнуӧдысьӧс Медводдза вежысь  

2017 вося лӧддза-номъя тӧлысь 28 лун
342 №
ВЫНСЬӦДӦМА
Коми Республикаса Веськӧдлан котырлӧн
2017 во лӧддза-номъя тӧлысь 28 лунся 342 №-а шуӧмӧн
(содтӧд)
Коми Республикаын дінму тӧдчанлуна историческӧй овмӧдчӧминъяслӧн 
мутас серти мутас планируйтан бала дасьтан да вынсьӧдан 
ПӦРАДОК
1. Тайӧ Пӧрадокыс Россия Федерацияса кар стрӧитан кодекс (водзӧ — РФ КСК), «Коми Республикаын кар стрӧитан удж юкӧнын ӧткымын юалӧм йылысь» Коми Республикаса Оланпас серти урчитӧ Коми Республикаын дінму тӧдчанлуна историческӧй овмӧдчӧминъяслӧн мутасъяс серти мутас планируйтан бала дасьтӧмсӧ да вынсьӧдӧмсӧ.
2. Дінму тӧдчанлуна историческӧй овмӧдчӧминъяслӧн мутасъяс серти мутас планируйтан бала дасьтӧм йылысь помшуӧмсӧ (водзӧ — мутас планируйтан бала) примитӧ Коми Республикаса олӧмӧ пӧртысь власьт уполномочитӧм орган (водзӧ — уполномочитӧм орган) Коми Республикаса канму власьт органъяслӧн, Коми Республикаын меставывса асвеськӧдлан органъяслӧн, торъя йӧзлӧн да юридическӧй кывкутысьяслӧн (водзӧ — колана морт) водзмӧстчӧм серти.  
3. Мутас планируйтан бала дасьтӧм йылысь помшуӧм примитӧм могысь колана морт ыстӧ уполномочитӧм органӧ мутас планируйтан бала дасьтӧм йылысь помшуӧм примитӧм йылысь заявление (водзӧ — заявление) мутас планируйтӧм серти документация дасьтӧм вылӧ задание балакӧд ӧттшӧтш (водзӧ — задание бала) корӧмъяс серти, кутшӧмъясӧс урчитӧма «Архитектура да кар стрӧитан юкӧнын Коми Республикаса олӧмӧ пӧртысь власьт уполномочитӧм органӧн мутас планируйтӧм серти документация дасьтӧм йылысь помшуӧм примитӧм йылысь заявление гижӧм дорӧ, мутас планируйтӧм серти документация дасьтӧм вылӧ задание лӧсьӧдӧм дорӧ корӧмъяс да мутас планируйтӧм серти документация сӧгласуйтан пӧрадок урчитӧм йылысь» Коми Республикаса Веськӧдлан котырлӧн  2015 во лӧддза-номъя тӧлысь 4 лунся 238 №-а шуӧмӧн. 
4. Уполномочитӧм органӧ воӧм заявлениесӧ да задание баласӧ уполномочитӧм органса специалистлы, коді кывкутӧ корреспонденция примитӧмысь да пасйӧмысь, колӧ пасйыны налӧн воан лунӧ делопроизводство правилӧяс серти, кутшӧмъясӧс урчитӧма уполномочитӧм органын, мый йылысь колана мортлы сійӧ жӧ кадколастӧ сетӧны документъяс примитӧм йылысь гижсьӧг. 
Заявление да задание бала босьтан лунсянь нелямын лун чӧжӧн уполномочитӧм орган видлалӧ заявлениесӧ да задание баласӧ сы серти, лӧсялӧны-ӧ найӧ корӧмъяслы, кутшӧмъясӧс урчитӧма тайӧ Пӧрадокса 3 пунктӧн, видлалан бӧртасъяс серти примитӧ мутас планируйтан бала дасьтӧм йылысь помшуӧм да вынсьӧдӧ задание баласӧ уполномочитӧм органлӧн нормативнӧй инӧда актӧн либӧ примитӧ мутас планируйтӧм серти документация дасьтӧмын ӧткажитӧм йылысь помшуӧм татшӧм ӧткажитӧмлысь подувъяссӧ индӧмӧн, мый йылысь тайӧ жӧ кадколастӧ юӧртӧ колана мортлы, коді ыстіс заявлениесӧ да задание баласӧ. 
Уполномочитӧм органӧн мутас планируйтан бала дасьтӧмын ӧткажитӧм йылысь помшуӧм примитан подулӧн лоӧ сійӧ, мый: 
1) заявлениеыс да (либӧ) задание балаыс, кутшӧмъясӧс сетіс колана морт, оз лӧсявны корӧмъяслы, кутшӧмъясӧс урчитӧма тайӧ Пӧрадокса 3 пунктӧн; 
2) мутас планируйтан документъясын абуӧсь капитальнӧя стрӧитан объект меститӧм йылысь тӧдмӧгъяс сэк, кор мутас планируйтан документъясын найӧс пасйӧмсӧ урчитӧма кар стрӧитан удж юкӧнын Россия Федерацияса оланпастэчасӧн да Коми Республикаса оланпастэчасӧн;
3) Коми Республикаса республиканскӧй сьӧмкудйын абу урчитӧма уполномочитӧм органлы мутас планируйтан бала дасьтӧм вылӧ сьӧмсӧ, сэк, кор колана морт заявлениеын да задание балаын абу индӧма мутас планируйтан бала ас тшӧт весьтӧ дасьтӧм йылысь юӧр.
5. Заявлениесӧ ыстысь колана морт вермӧ мӧдысь шыӧдчыны индӧм заявлениеӧн да задание балаӧн помкаяссӧ бырӧдӧм бӧрын, кутшӧмъяс лоисны мутас планируйтан бала дасьтӧмын ӧткажитӧм йылысь помшуӧм примитӧм вылӧ подулӧн, кутшӧмъясӧс урчитӧма тайӧ Пӧрадокса 4 пунктлӧн 1 да 3 пунктувъясӧн, корӧмъяс серти, кутшӧмъясӧс урчитӧма тайӧ Пӧрадокӧн. 
6. Мутас планируйтан бала дасьтӧм йылысь помшуӧм примитан да задание вынсьӧдан лунсянь сизим лун чӧжӧн уполномочитӧм орган РФ КСК 45 статьяса 15 юкӧн серти ыстӧ примитӧм помшуӧм йылысь гижӧда уведомление овмӧдчӧминса юралысьлы, кар кытшса юралысьлы, кутшӧмъяслӧн мутасъяс серти примитӧма тайӧ помшуӧмыс, вынсьӧдӧм заданиесӧ содтӧмӧн. 
7. Планируйтан бала дасьтӧм йылысь тайӧ Пӧрадокса 4 пунктын индӧм помшуӧмсӧ колӧ йӧзӧдны пӧрадокын, кутшӧмӧс урчитӧма муниципальнӧй инӧда актъяс, мукӧд официальнӧй юӧр официальнӧя йӧзӧдӧм да «Ӧтуввез» юӧртан да телекоммуникационнӧй везйын муниципальнӧй юкӧнлӧн официальнӧй сайтӧ (эм кӧ) пуктӧм вылӧ РФ КСК 45 статьяса 16 юкӧн серти. 
8. Мутас планируйтан баласӧ дасьтӧны мутас планируйтан документъяс, муӧн вӧдитчан да стрӧитчан правилӧяс подув вылын (мутас планируйтан бала дасьтӧм кындзи, кутшӧм урчитӧ линейнӧй объектъяс меститӧм) коммунальнӧй инфраструктура системаяс комплекснӧя сӧвмӧдан уджтасъяс, социальнӧй инфраструктура комплекснӧя сӧвмӧдан уджтасъяс, кар стрӧитӧмсӧ проектируйтан нормативъяс, техническӧй уджаланартъяс, правилӧ сводъяслӧн корӧмъяс серти инженернӧй изысканиеяслысь материалъяс да бӧртасъяс, Россия Федерацияса войтырлӧн культура озырлун объектъяс (история да культура памятникъяс) мутасъяслысь мудоръяс, культура озырлун эрдӧдӧм объектъяс мутасъяслысь мудоръяс, мутасъясӧн торъя ногӧн вӧдитчан зонаяслӧн мудоръяс тӧд вылӧ босьтӧмӧн.  
9. Мутас планируйтан лӧсьӧдӧм баласӧ колана морт ыстӧ канму гусятор йылысь Россия Федерацияса оланпастэчас корӧмъясӧ кутчысьӧмсӧ тӧд вылын кутӧмӧн сӧгласуйтӧм вылӧ: 
Коми Республикаса олӧмӧ пӧртысь власьт органӧ, кутшӧм збыльмӧдӧ Коми Республика мутасын вӧр йитӧдъяс юкӧнын канму политика лӧсьӧдӧм да збыльмӧдӧм серти да нормативнӧй-инӧда ладмӧдӧм серти уджъяс, сэк, кор мутас планируйтан бала дасьтӧма вӧр фонд муяс серти; 
Коми Республикаса олӧмӧ пӧртысь власьт органӧ, кутшӧм вӧчӧ эмбур йитӧдъяс, му йитӧдъяс юкӧнын канму политика збыльмӧдӧм серти уджъяс, Коми Республикаын меставывса асвеськӧдлан органӧ, кутшӧмӧс уполномочитӧма муниципальнӧй коланлун вылӧ му участокъяс босьтӧм йылысь помшуӧм примитӧм вылӧ, сэк, кор капитальнӧя стрӧитан объект меститӧм вылӧ позьӧ босьтны му участокъяс канму либӧ муниципальнӧй коланлун вылӧ; 
Коми Республикаса олӧмӧ пӧртысь власьт органӧ, кутшӧм збыльмӧдӧ культура озырлун объектъяс видзан, наӧн вӧдитчан, на йылысь тӧдӧмлун паськӧдан юкӧнын канму политика лӧсьӧдӧм да збыльмӧдӧм, нормативнӧй инӧда ладмӧдӧм серти, культура озырлун объектъяс видзан, наӧн вӧдитчан, на йылысь тӧдӧмлун паськӧдан да канмусянь дӧзьӧритан юкӧнын канму услугаяс сетӧм серти уджъяс; 
овмӧдчӧминса, кар кытшса юралысьлы, кутшӧмъяслӧн мутасъяс серти лӧсьӧдӧма мутас планируйтан бала; 
мукӧд органӧ да организацияӧ, сэк, кор накӧд сӧгласуйтан коланлуныс урчитӧма Россия Федерацияса оланпастэчасӧн. 
9.1. Сӧгласуйтан кадколастыс оз вермы лоны колана мортлысь мутас планируйтан бала босьтан лунсянь комын лунысь дырджык. 
Мутас планируйтан бала видлалан бӧртасъяс серти тайӧ Пӧрадокса 9 пунктын индӧм органъяс примитӧны мутас планируйтан бала сӧгласуйтӧм йылысь либӧ мутас планируйтан бала сӧгласуйтӧмын ӧткажитӧм йылысь помшуӧм. 
Сэк, кор тайӧ Пӧрадоклӧн 9 пунктын индӧм органъяслӧн тайӧ пунктын индӧм помшуӧмъясыс урчитӧм кадколастӧ эз воны, мутас планируйтан балаыс лыддьысьӧ тайӧ органъяскӧд сӧгласуйтӧмаӧн.
9.2 Мутас планируйтан сетӧм бала сӧгласуйтӧмын ӧткажитӧм вылӧ подувъясӧн лоӧ сійӧ, мый оз лӧсяв:   
Коми Республикаын дінму тӧдчанлуна историческӧй овмӧдчӧминлӧн мутасын вынсьӧдӧм видзанторлы; 
кар стрӧитан уджаланарт корӧмъяслы; 
культура озырлун объектъясӧс, кутшӧмъясӧс пыртӧма Россия Федерацияса войтырлӧн культура озырлун объектъяс (история да культура памятникъяс) ӧтувъя канму реестрӧ, видзан зона мутас мудоръясын торъя вӧдитчан режимъяслы;   
культура озырлун аддзӧм объектъяслӧн, кутшӧмъяс меститчӧны Коми Республикаын дінму тӧдчанлуна историческӧй овмӧдчӧминъяслӧн мутас мудоръясын, вынсьӧдӧм мутас мудоръясын торъя вӧдитчан режимъяслы, 
а сідзжӧ мый мутас планируйтан балаын культура озырлун объектъяс йылысь да кар артмӧдысь история боксянь дона историческӧй овмӧдчӧминъяслӧн объектъяс йылысь тӧдмӧгъясыс абуӧсь, кутшӧмъясӧс урчитӧма «Россия Федерацияса войтырлӧн культура озырлун объектъяс (история да культура памятникъяс) йылысь» Федеральнӧй оланпаслӧн 59 статьяса 2 пунктӧн. 
Мутас планируйтан бала сӧгласуйтӧмын ӧткажитӧм йылысь помшуӧм примитан условиеӧн лоӧ сійӧ, мый мутас планируйтан бала сӧгласуйтӧмын ӧткажитӧм вылӧ эм вылынджык индӧм подувъясысь кӧть ӧтиыс. 
9.3. Мутас планируйтан бала сӧгласуйтӧмын ӧткажитӧм дырйи тайӧ Пӧрадокса 9 пунктын индӧм органъяс ыстӧны колана мортлы тайӧ Пӧрадокса 9.1 пунктлӧн медводдза абзацын индӧм кадколастӧ ӧткажитан помкаяс подулалӧмӧн письмӧ. 
9.4. Помкаяс бырӧдӧм бӧрын, кутшӧмъяс вӧсна лои ӧткажитӧма, колана морт вермӧ мӧдысь ыстыны мутас планируйтан баласӧ сӧгласуйтӧм вылӧ тайӧ Пӧрадокса 9 пунктӧн урчитӧм пӧрадокын.
10. Мутас планируйтан баласӧ сійӧс вынсьӧдтӧдз быть колӧ видлавны йӧзлы восьса кывзӧмъяс вылын, кутшӧмъясӧс нуӧдӧны РФ КСК 46 статья серти. 
11. Мутас планируйтан проектсӧ, кутшӧмӧс сӧгласуйтӧмаӧсь органъяс, кодъясӧс индӧма тайӧ Пӧрадокса 9 пунктын, колана морт ыстӧ бумажнӧя да электроннӧя сійӧс видлалӧм да вынсьӧдӧм вылӧ уполномочитӧм органӧ. 
12. Уполномочитӧм орган колана мортсянь мутас планируйтан сӧгласуйтӧм бала босьтан лунсянь комын лун чӧжӧн пасйӧ документъяс, прӧверитӧ мутас планируйтан баласӧ, лӧсялӧ-ӧ сійӧ корӧмъяслы, кутшӧмъясӧс индӧма тайӧ Пӧрадокса 3 пунктын, прӧверитан бӧртасъяс подув вылын примитӧ мутас планируйтан бала вынсьӧдӧм йылысь Коми Республикаса Веськӧдлан котырлысь нормативнӧй инӧда акт бала лӧсьӧдӧм йылысь помшуӧм да ыстӧ индӧм инӧда акт баласӧ Коми Республикаса Веськӧдлан котырӧ видлалӧм вылӧ Коми Республикаса Веськӧдлан котырӧ Коми Республикаса инӧда акт балаяс дасьтан да пыртан пӧрадокын (Коми Республикаса Веськӧдлан котырлӧн Уджаланарт дорӧ 1 содтӧд, кутшӧмӧс вынсьӧдӧма Коми Республикаса Веськӧдлан котырлӧн 2014 во ӧшым тӧлысь 18 лунся 527 №-а шуӧмӧн (водзӧ — Уджаланарт) либӧ примитӧ татшӧм проектсӧ вештӧм да колана мортлы, коді сетіс мутас планируйтан баласӧ, бурмӧдӧм вылӧ ыстӧм йылысь помшуӧм.  
Воӧм документъяссӧ колӧ пасйыны делопроизводство правилӧяс серти, кутшӧмъясӧс урчитӧма уполномочитӧм органын, уполномочитӧм органӧ налӧн воан лунӧ, мый йылысь колана мортлы сійӧ жӧ кадколастӧ сетӧны гижсьӧг. 
Уполномочитӧм орган тайӧ пунктса медводдза абзацын индӧм помшуӧмъяс примитан лунсянь вит лун чӧжӧн гижӧмӧн юӧртӧ примитӧм помшуӧмъяс йылысь колана йӧзӧс. 
13. Вештӧм да бурмӧдӧм вылӧ ыстӧм дырйи мутас планируйтан баласӧ колӧ мӧдысь сӧгласуйтны органъяскӧд, кутшӧмъясӧс индӧма тайӧ Пӧрадокса 9 пунктын, пыртӧм вежсьӧмъяс юкӧнын, сӧгласуйтанторсӧ кӧ лои бурмӧдӧма.
14. Мутас планируйтан бала вештӧм да сійӧс бурмӧдӧм вылӧ ыстӧм йылысь помшуӧм уполномочитӧм органӧн примитӧм вылӧ подулӧн лоӧ тайӧ балалӧн тайӧ Пӧрадокса 3 пунктын индӧм корӧмъяслы лӧсявтӧмлун. 
Мутас планируйтӧм серти документациясӧ видлалӧ уполномочитӧм орган тайӧ Пӧрадокса 12 пунктӧн урчитӧм корӧмъяс серти. 
15. Мутас планируйтан баласӧ, кутшӧмӧс сетӧма уполномочитӧм орган, вынсьӧдӧны Коми Республикаса Веськӧдлан котырлӧн инӧда актӧн Уджаланартӧн урчитӧм пӧрадокын да кадколастъясӧ.  
16. Коми Республикаса Веськӧдлан котырлӧн инӧда актӧн вынсьӧдӧм мутас планируйтан баласӧ сійӧс вынсьӧдан лунсянь сизим лун чӧжӧн уполномочитӧм орган ыстӧ колана мортлы, овмӧдчӧминса юралысьлы, кар кытшса юралысьлы, кутшӧмъяслӧн мутасъяс серти дасьтӧны индӧм документациясӧ.   
17. Меставывса асвеськӧдлан орган РФ КСК 45 статьяса 16 юкӧн серти могмӧдӧ тайӧ Пӧрадоклӧн 16 пунктын индӧм мутас планируйтан бала йӧзӧдӧмсӧ, кутшӧмӧс урчитӧма муниципальнӧй инӧда актъяс, мукӧд официальнӧй юӧр официальнӧя йӧзӧдӧм вылӧ, да “Ӧтуввез” юӧртан да телекоммуникационнӧй везйын муниципальнӧй юкӧнлӧн официальнӧй сайтӧ пуктӧмсӧ (эм кӧ муниципальнӧй юкӧныслӧн официальнӧй сайтыс). 

